
СА-ны эрхлэгч А.Амарзаяа
МУИС-ийн ШУС-ийн Хүмүүнлэгийн салбарын, Философийн III түвшиний оюутны 
үйлдвэрлэлийн дадлагын ажлын удирдамж

2017 оны 5 дугаар сарын 29 

Нийтлэг үндэслэл:
            МУИС-ийн ШУС-ийн Философи, шашин судлалын тэнхимд философийн чиглэлээр мэргэшиж буй оюутнууд суурь хичээлээр эзэмшсэн онолын  мэдлэг, чадвараа практик үйл ажиллагаатай холбон бататгаж, судалгаа, шинжилгээ боловсруулалт хийх чадвар эзэмших шаардлагатай уялдан Философийн 3-р ангийн 14 оюутан сургалтын хөтөлбөр ёсоор эрдэм шинжилгээний үйлдвэрлэлийн дадлага судалгаанд оролцоно.

Үйлдвэрлэлийн дадлагыг ШУА-ийн Философийн хүрээлэн, “Максима” судалгааны байгууллага, “Эмнести Интернэшнл” олон улсын судалгааны байгууллагад ажиллах үйлдвэрлэлийн дадлагыг 4 долоо хоног хийлгэнэ.
1. МУИС-ийн ШУС-ийн Философи, шашин судлалын тэнхимийн философийн чиглэлээр мэргэшиж буй 3-р ангийн 14 оюутан сургалтын хөтөлбөр ёсоор эрдэм шинжилгээний/ үйлдвэрлэлийн  дадлага, судалгаанд оролцоно.
Эрдэм шинжилгээний/ үйлдвэрлэлийн дадлага, судалгаанд хамрагдах оюутан нь дадлагатай залгамж холбоо бүхий мэргэжлийн хичээлүүдийг үзэж судалсан, сургууль, тэнхим, сургалтын албанаас дадлага, судалгаанд оролцох албан ёсны зөвшөөрөл авсан байна. 

2. Дадлагын ажлыг тухайн байгууллага дээр эрдэм шинжилгээ, судалгааны ажилтай танилцах, оролцох, тухайн байгууллагын ажлын онцлог, чиг үүргийн дагуу ажиллаж, дадлага хийнэ.
3. Дадлагыг хичээлийн сүүлийн улиралд  2017.06.01-2017.07.01 хүртэл хийнэ. 
Эрдэм шинжилгээний/ үйлдвэрлэлийн дадлагын зорилго


МУИС-ийн ШУС-ийн Философи , шашин судлалын тэнхимийн сургалтын үндсэн чиглэлийн нэг нь философич бэлтгэдэг бөгөөд ингэхдээ дээрх чиглэлээр бакалавр, магистр, докторын шаталсан сургалт эрхэлдэг. Бакалаврт сурч буй оюутныг философийн судалгааны ажилд дадлагажуулах зорилгоор эрдэм шинжилгээний/ үйлдвэрлэлийн дадлагыг хийлгэдэг. Ингэхдээ дадлагажигч оюутнууд тэнхимийн багш нартай хамтран хичээлийн хөтөлбөртэй танилцан улмаар хичээлийн хөтөлбөртэй холбогдох хэрэглэгдэхүүн материал цуглуулах, философийн эх зохиол судлах орчуулах, эрдэм шинжилгээний тайлбар хийх, эх зохиол сурах бичигтэй  биечлэн танилцаж, уншиж судлан зүйлчлэн ангилах, ялгах, бүртгэл хийх, орчуулгын онцлогийг шинжлэн тодруулах зэрэг ажлыг хийж, эрдэм шинжилгээний ажлын дадал чадвар эзэмшинэ. 

Оюутан дадлага хийж буй тухайн байгууллага дээрээ ажлын дадлага туршлагыг олж авна. 

Оюутан танхимд үзсэн мэргэжлийн хичээлүүдийн агуулгад холбогдуулан Нийгмийн Институтүүдтэй танилцах, тэдгээр институтын зорилго, чиг үүрэг, ажлын дадлага туршлага эзэмшинэ. Тухайн байгууллагын хамт олонтой танилцан багаар ажиллах чадвар эзэмшин, бичиг баримт боловсруулах, дүн шинжилгээ хийх чадвар эзэмшинэ. 
Дадлагын судалгааны ач холбогдол 

Мэргэшүүлэх ач холбогдол

Оюутан өөрийн мэргэжлийн гол онцлог, үнэ цэнийг мэдэрч мэргэжлийн ёс зүйг дээдлэх хүмүүжил төлөвшиж, доорх дадал чадварыг эзэмшинэ. Үүнд: 

1. Оюутан багаар ажиллахад өөрийн гүйцэтгэх үүрэг, хариуцлага, харилцаа, ёс зүйн хэм хэмжээг мэдэрч, ямар ч нөхцөл байдалд багаар хамтран ажиллах чадварыг эзэмшинэ, ажлын дадлага туршлагатай болох гараагаа эхлэнэ.  

2. Судалгааны арга зүйтэй танилцаж, бодит нөхцөлд ашиглах чадварыг эзэмшинэ. Тухайлбал, философийн болон салбар шинжлэх ухааны хэрэглэгдэхүүн материалыг олж цуглуулж, орчуулах хөрвүүлэх, харьцуулан судлах, баримтжуулах, тэмдэглэл хөтлөх, мөн цуглуулсан эх хэрэглэгдэхүүнээ зөв ашиглаж судалгаа шинжилгээгээ хийх чадвар эзэмшинэ.
3. Дадлага, судалгааны явцад гүйцэтгэж ирсэн ажлын талаар эрдэм шинжилгээний зохих түвшний шаардлагыг бүрэн хангасан найруулга бүхий дэлгэрэнгүй тайлан бичих чадварыг эзэмшинэ, ингэснээр  бичиг баримт боловсруулах чадвартай болно. 

4. Дадлагын журам, удирдамжийг чанд мөрдөж, өдөр тутмын ажлын ач холбогдол, алдаа оноог байнга хэлэлцэх, дараа өдрийн судалгааны төлөвлөгөө боловсруулах, хэрэгцээт зүйлээ богино хугацаанд бүрдүүлэх зэргээр судалгаанд хувийн зохион байгуулалттай, эмх цэгцтэй ажиллах чадамж  төлөвшинө. 

5. Судалгааны зохих арга барил эзэмшиж, өөрийн мэргэжлийн гол онцлог, мөн чанарыг нь зөв танин мэднэ, судалгаа шинжилгээнд дүн шинжилгээ хийх чадварт суралцана. 

6. Оюутан тухайн байгууллагад дадлага хийж, өөрийгөө бүрэн харуулж таниулсанаар ажилд орох боломж нээгдэнэ, тухайн байгууллагын зорилго, байгууллагын соёлтой танилцан өөрийгөө боловсруулах, хөгжүүлэх аргад суралцана.
Дадлагын хүмүүжүүлэх ач холбогдол

1. Хувь хүн хамт олны дунд хүлээсэн үүрэг, хариуцлагаа ухамсарлаж багаар ажиллаж суралцана. 

2. Олны дунд биеэ авч явах соёл, хүмүүсийг хүндэтгэх, тэдний үгийг сонсох, мөн өөрийнхөө саналыг илэрхийлэх зэрэг харилцааны соёлд суралцана. 
3. Философийн эх зохиолтой танилцах, таниулах, сурталчлах үүрэг хариуцлагаа ухамсарлана.
Дадлага, судалгаа хийх байгууллага газар

Тухайн жилийн оюутны тоо, хийх дадлага судалгааны ажлын гол чиглэлийг харгалзан үзэж, Философийн 3-р ангийн оюутнуудыг тэнхимийн хурлаар хэлэлцэн дадлага хийх байгууллага, албан газар, багш нарыг тогтоосны дараа Сургалтын алба хянаж, Захирал батална. 

Дадлагыг зохион байгуулах 

“МУИС-ийн оюутны дадлагын хичээлийн ерөнхий журам (2005/117 тушаалаар нэмэлт, өөрчлөлт оруулсан)”-ыг үндэс болгож гаргасан удирдамж, төлөвлөгөө, санхүүгийн тооцоог Сургалтыг алба хянаж, Захирал баталж тушаал гаргаснаар оюутны дадлага, судалгааны ажил албан ёсоор эхэлнэ. 

Дадлагын ажилд оролцох оюутнуудад тавих шаардлага

Дадлага, судалгааны ажилд оролцох оюутан доорх шаардлагыг хангасан байна. Үүнд: 

- Харгалзах тэнхим, сургалтын албаны зохих зөвшөөрлийг авсан байх,

- Сургалтын төлөвлөгөөнд заасан хичээлүүдийг бүрэн үзэж судалсан, дүгнүүлсэн байх, 

- Сургалтын төлбөрийн өргүй байх, 

- Ёс суртахууны доголдолгүй байх, 

- Өөрийн ажлын зорилго чиглэлийг тодорхойлсон, тууштай ажиллах чадвартай байх

Дадлага удирдах багш томилох, цаг тооцох


МУИС-ийн ШУС-ийн захирлын тушаалаар дадлагын ажлыг удирдах болон туслах багш нарыг томилно. Дадлагын ажлыг удирдах болон туслах багш нарт тухайн жилийн эрдэм шинжилгээ/үйлдвэрлэлийн дадлага, судалгааны ажлын зорилгыг тусгасан “албан томилолт” бичиж олгох ба дадлагын хугацаа дууссаны дараа уг томилолтыг үндэслэн санхүүгийн болон бусад холбогдох тооцоог хийнэ. Дадлага, судалгааг удирдсан болон туслах багш нарт МУИС-ийн багшийн орон тоо, ажлын үнэлгээний журамд заасны дагуу сургалтын багц цаг тооцно. 
Дадлага удирдах багшийн эрх, үүрэг
Дадлага удирдах багш нар оюутныг сургалтад гарахаас өмнө дадлагын зорилго, гүйцэтгэх ажлын хэмжээ, дадлагын үед баримтлах дэг журам, удирдамж, заавар зэргийг оюутанд танилцуулж, гарын үсэг зуруулна. 

Дадлагыг удирдамжийн дагуу удирдан явуулах, оюутанд зөвлөн туслах, хяналт тавихын зэрэгцээ дадлага, судалгааны ажлын хугацааны туршид холбогдох хэрэглэгдэхүүн, судалгааны тойм, ном зохиол, бусад сэдвээр танилцуулга хийнэ. 
Дадлага удирдсан багш баталсан хөтөлбөрийг мөрдөж, оюутны бүтээлч үйл ажиллагааг хариуцан ажиллана. 
Дадлагын үр дүнд зохих үнэлгээ дүгнэлт өгч, оюутнаар тайлан хамгаалалт хийлгэнэ. 

“МУИС-ийн багшийн орон тоо, ажлын үнэлгээний журам”-ын дагуу дадлага удирдсан багш нар цагаа тооцуулах буюу зохих хөлс авна. 
Дадлага хийх оюутны эрх, үүрэг
Дадлага, судалгааны ажлын явцад холбогдох эх хэрэглэгдэхүүн, бодит нөхцөл байдалтай танилцаж, ажиглалт хийн тэмдэглэл хөтөлж, шаардлагатай зарим ажил үүргийг гүйцэтгэнэ (Дадлагын тэмдэглэл, тооцооны эх материалыг тайланд хавсаргана). 

Оюутан дадлагын удирдамжийг хэрэгжүүлэх төлөвлөгөө гаргаж, дадлагын удирдагчаар батлуулж ажиллана. 
Дадлагын тайлан бичих, хамгаалах, үнэлэх

Дадлагын тайланг хэвлэмэл байдлаар 2 хувь үйлдэх бөгөөд дадлага хамгаалуулах комисст хийсэн ажлаа танилцуулж хамгаална. Үүнд: 

 Оюутан дадлагын хугацаанд хийж гүйцэтгэсэн ажлаа буюу дадлага хийсэн байгууллагын үйл ажиллагаанд хэрхэн оролцсон, ямар мэдлэг, туршлага олж авсан тухайгаа бичиж үйл ажиллагааны тайлан гүйцэтгэнэ. 

Хавсралт: цуглуулсан баримт, эх хэрэглэгдэхүүн, дадлагын явцад хийсэн бүртгэл, тэмдэглэл зэргийг хавсаргана. 

Заасан хугацаанд дадлага, судалгааны тайланг бичиж бэлтгэн тэнхимийн багш нарын зөвлөлийн хурлаар тухайн оюутны дадлагын ажлыг хамгаалуулж 100 хүртэлх оноогоор дүгнэж харгалзах үнэлгээг тавина. Хамгаалуулах зөвлөлийн багш нар доорх гурван зүйлийг харгалзан дүгнэнэ. Үүнд: 

-дадлагын ажлаа хэрхэн гүйцэтгэж, тайлангаа бэлтгэсэн байдлыг, 

-танхимд үзсэн онолын мэдлэгээ практикт хэрэглэх чадварыг шалгахуйц асуултуудад хариулт авч, харилцан ярилцаж 

-дадлагын явцад гаргасан идэвх чармайлт, ахиц, ажлын хариуцлагын үнэлгээний талаар дадлагын удирдагч багшийн саналыг харгалзан үзнэ. 

Жич: Дадлага хамгаалуулах комиссын бүрэлдэхүүнд удирдсан багш зайлшгүй оролцох үүрэгтэй.
Удирдамж боловсруулсан: .......................................
Философи, шашин судлалын тэнхмийн багш доктор (PhD) Б.Мөнхжавхлан
